
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ձեր 29.07.2024թ. N 1/01.5/8356-2024 գրությամբ ներկայացված «ՀՀ 2024թ պետական բյուջեի մասին» ՀՀ օրենքում վերաբաշխում և լրացում և ՀՀ կառավարության 2023թ դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	


	1. Նախագծով առաջարկվում է ՀՀ 2024թ պետական բյուջեով 1155 ծրագրի «11002. Սևանա լճի ջրածածկ անտառտնկարկների մաքրում» և «11004. «Սևան» ազգային պարկի կառավարում» միջոցառումների շրջանակներում նախատեսված գումարներից կատարել վերաբաշխում 148.8 մլն դրամի չափով, որից՝ 
- 79.3 մլն դրամը նախատեսվում է հատկացնել Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով խորքային հորերից 40-ի կոնսերվացման և 11-ի լուծարման աշխատանքների նպատակով: 
Հարկ է նշել, որ ՀՀ 2023թ. պետական բյուջեով նախատեսված ՀՀ կառավարության պահուստային ֆոնդից այս նպատակով հատկացվել էր շուրջ 68.9 մլն դրամ, մինչդեռ նշված ուղղությամբ աշխատանքներ չեն իրականացվել և գումարը վերադարձվել է ՀՀ պետական բյուջե: Ավելին, հորերի կոնսերվացման և լուծարման նպատակով բյուջետային հատկացումներ տրամադրելու նպատակով բյուջետային հայտեր չեն ներկայացվել ինչպես 2024թ պետական բյուջեի, այնպես էլ 2025-2027թթ ՄԺԾԾ կազմման գործընթացի շրջանակներում՝ այն պարագայում, երբ ՀՀ կառավարության 18.11.2021թ. «ՀՀ կառավարության 2021-2026թթ գործունեության միջոցառումների ծրագիրը հաստատելու մասին» N 1902-Լ որոշման Շրջակա միջավայրի մասով 1.8 կետի համաձայն, այն միջոցառման իրականացման համար վերջնաժամկետ էր սահմանվել 2024թ. դեկտեմբերի 3-րդ տասնօրյակը: 
Վերոգրյալի համատեքստում պարզաբանման կարիք ունի հորերի լուծարման և կոնսերվացման աշխատանքները բյուջետային գործընթացի շրջանակներում առաջնահերթ չդիտարկելու և ծախսեր չնախատեսելու և ներկայումս այն որպես առաջնահերթ միջոցառում վերաբաշխման միջոցով ֆինանսավորման ներկայացնելու հանգամանքը:
	
Արարատյան դաշտի լուծարման և կոնսերվացման ենթական խորքային հորերը հաշվառվել են շրջակա միջավայրի նախարարի 2023 թվականի ապրիլի 11-ի N131-Ա հրամանով ստեղծված միջգերատեսչական աշխատանքային խմբի կողմից Արարատի և Արմավիրի մարզերում առկա խորքային հորերի հաշվառման շրջանակներում։ Միջգերատեսչական աշխատանքային խմբի կողմից կատարված աշխատանքներն ավարտվել են 2023 թվականի հոկտեմբերի 26-ին, իսկ կատարված աշխատանքները ամփոփվել և 2024 թվականի հունվարի 29-ի N1/10.3.3/872 գրությամբ ներկայացվել են վարչապետի աշխատակազմին։ Հաշվառման աշխատանքների ամփոփման ընթացքում պետական բյուջեից անհրաժեշտ միջոցների հատկացման նպատակով լրացում է կատարվել Կառավարության հնգամյա ծրագրում, ինչը   հաստատվել է Կառավարության 2023 թվականի դեկտեմբերի 25-ի N 2300-Լ որոշմամբ (հավելված N1 1.8 կետ)։  2021 թվականին հաստատված Կառավարության հնգամյա ծրագրում 1․8 կետն առկա չէր, քանի որ Արարատի և Արմավիրի մարզերում լուծարման և կոնսերվացման ենթակա խորքային հորեր դեռևս չէին հաշվառվել։ 
ՀՀ 2023թ. պետական բյուջեով նախատեսված ՀՀ կառավարության պահուստային ֆոնդից Արարատյան դաշտի խորքային հորերի լուծարման և կոնսերվացման համար հատկացված շուրջ 68.9 մլն դրամի վերաբերյալ, նշեմ, որ «Գնումների մասին» Օրենքի համաձայն հայտարարվել է մրցույթ, ինչի արդյունքում շրջակա միջավայրի նախարարության և «Եդեմ գրուպ» ՍՊԸ-ի միջև 2022 թվականի դեկտեմբերի 19-ին կնքվել է «ՇՄՆ-ԳՀ-ԱՇՁԲ-23/08» ծածկագրով պայմանագիրը։ «Եդեմ գրուպ» ՍՊԸ-ի կողմից աշխատանքների կատարման ժամկետի էական խախտումների և հիմք ընդունելով պայմանագրի 2.1.3 կետի «բ» ենթակետը՝ շրջակա միջավայրի նախարարությունը պայմանագիրը միակողմանի լուծել է և ընկերությանը վճարել է փաստացի կատարված աշխատանքների գումարը՝ հիմք ընդունելով  ներկայացված կատարողական ակտերը, իսկ մնացած գումարը վերադարձվել է ՀՀ պետական բյուջե։
[bookmark: _Hlk171692626]Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով խորքային հորերից 40 հատի կոնսերվացման և 11 հատի լուծարման, ինչպես նաև նշված աշխատանքների տեխնիկական հսկողության խորհրդատվական ծառայությունների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարվել են մրցույթներ։ Կապալային աշխատանքների կատարման համար հիմք է հանդիսացել Կառավարության 2013 թվականի դեկտեմբերի 19-ի N 1415-Ն (մայր փաստաթուղթ՝ Կառավարության 2013 թվականի հոկտեմբերի 31-ի N 1233-Ն որոշում) որոշման հավելված 2-ով հաստատված նախագծանախահաշվային օրինակելի փաստաթղթերը։ Մրցույթներում հաղթող ճանաչված կազմակերպությունների հետ 2024 թվականի հունիսի 4-ին կնքվել է N ՇՄՆ-ԲՄ-ԽԾՁԲ-24/25 ծածկագրով աշխատանքների տեխնիկական հսկողության խորհրդատվական ծառայությունների, իսկ հուլիսի 1-ին՝ N ՇՄՆ-ԳՀ-ԱՇՁԲ-24/10 ծածկագրով կապալային աշխատանքների պայմանագրերը (կցվում են)։ Պայմանագրերի ընդհանուր արժեքը կազմում է 79.3 մլն․դրամ։

	- 49.3 մլն դրամը նախատեսվում է ուղղել 1071 ծրագրի 11001 «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառմանը՝ ՀՀ վճռաբեկ դատարանի 2024թ հունիսի 24-ի NՎԴ/9249/05/20 դատական ակտով կայացված վճարման պարտավորության ֆինանսավորմանը, իսկ 2.5 մլն դրամը՝ հիշյալ դատական ակտի շրջանակներում ձևավորված հարկադիր կատարման ծառայության վճարներին:
«ՀՀ 2024թ պետական բյուջեի մասին» ՀՀ օրենքի 9-րդ հոդվածի կարգավորման համաձայն՝ թույլատրվել է ՀՀ կառավարությանը նույն հոդվածի 2-րդ մասով սահմանված դեպքերում կատարված ծախսերը և ստացված եկամուտներն արտահայտելով ՀՀ 2024թ պետական բյուջեի կատարման մասին հաշվետվություններում և այդ գումարների չափով ավելացնելով սույն օրենքի 2-րդ և 6-րդ հոդվածներով հաստատված բյուջետային եկամուտների և ծախսերի (դրանք արտացոլելով նաև սույն օրենքի N 1 հավելվածում՝ անհրաժեշտության դեպքում` որպես ծախսային ծրագրերի առանձին լրացուցիչ միջոցառումներ կամ լրացուցիչ ծրագրերի միջոցառումներ) գումարները` ՀՀ 2024թ պետական բյուջեից առանց սահմանափակման իրականացնել`
...4) «Դատական ակտերի հարկադիր կատարման մասին» օրենքով սահմանված դեպքերում պետական մարմիններից բռնագանձման ենթակա կատարողական ծախսի գումարների վճարումները:
Հաշվի առնելով վերոգրյալը՝ առաջարկում ենք նախագծով ներկայացված գումարից հանել հաշվարկված կատարողական ծախսի գումարը, դրա վճարումն իրականացնել վերոնշյալ օրենքով սահմանված կարգով (եկամուտ-ծախս ձևաչափով) և դիտարկել այդ նվազեցվող գումարը ՀՀ կառավարության պահուստային ֆոնդ ուղղելու հնարավորությունը:
Բացի այդ, նկատի ունենալով, որ ըստ հիմնավորման 49.3 մլն դրամը հաշվարկվել է դատական հայցով հարկադիր պարապուրդի ամբողջ ժամանակահատվածի համար միջին աշխատավարձի չափով, Նախագծին կից անհրաժեշտ է ներկայացնել միջին աշխատավարձի հաշվարկը՝ համապատասխան իրավական հիմքերով:
Միաժամանակ առաջարկում ենք նախաձեռնել կարգապահական վարույթ խախտում թույլ տված անձի նկատմամբ և ձեռնարկել միջոցներ վերջինիս պատասխանատվության ենթարկելու վերաբերյալ։
	



















    




    Ընդունվել է, կատարվել են համապատասխան փոփոխություններ։



    Ընդունվել է,  կատարվել են համապատասխան փոփոխություններ։  Միջին աշխատավարձի հաշվարկը և համապատասխան իրավական հիմքերը կցվում են։



  


	2. Նախագծով առաջարկվող նվազեցումների վերաբերյալ նշենք, որ 1155 ծրագրի 11002 միջոցառման գծով 2021 թվականից մինչ օրս նախատեսվել են գումարներ, սակայն աշխատանքներ չեն իրականացվել (հիմնավորմամբ նշվել է, որ նախատեսված 5 տեղամասերից 2 տեղամասեր կմաքրվեն, իսկ մնացած 3 տեղամասերի մաքրման նպատակով տարեսկզբին հայտարարված մրցույթին մասնակից չի եղել և նոր մրցույթ հայտարարելը մինչև տարեվերջ գործընթացի կազմակերպման և աշխատանքների իրականացման մասով իրատեսական չէ), իսկ 11004 միջոցառման շրջանակներում ջրածածկ անտառների մաքրման աշխատանքների կատարողականը եղել է շատ ցածր (ըստ վերջինիս մասով արդյունքային ցուցանիշների 2021-2023թթ կատարողականը կազմել է 9.78-26.1% կամ փաստացի մաքրվել է 50.8 հա): 
Հաշվի առնելով վերոնշյալ միջոցառումների կատարման ընթացքը և դրանից առաջարկվող նվազեցումները՝ անհրաժեշտ է հիմնավորել, թե ինչ հանգամանքներով է պայմանավորված այդ միջոցառումներով նախատեսված աշխատանքների չիրականացումը կամ թերի իրականացումը, հետևաբար նաև նախատեսված գումարների վերաբաշխումը:
	
[bookmark: _Hlk106955910]    ՀՀ կառավարության 2021 թվականի պետական բյուջեում կատարված «Սևանա լճի ջրածածկ անտառտնկարկների մաքրում» միջոցառման համար նախատեսված 208,238.5 հազար դրամի գումարի վերաբաշխման արդյունքում՝ 132,570.0 հազար դրամն ուղղվել է Սևանա լճի ափամերձ ջրածածկ անտառտնկարկների մաքրման նպատակով մասնագիտացված մեքենամեխանիզմների և հատուկ սարքավորումների ձեռքբերմանը, իսկ 25,222.8 հազար դրամը՝ «Սևան» ազգային պարկ» ՊՈԱԿ-ին (այսուհետ՝ ՊՈԱԿ)՝ Սևանա լճի ջրածածկ անտառտնկարկների մաքրման նպատակով տեխնիկական միջոցների շահագործումն ու սպասարկումն իրականացնելու համար:
    Վերոնշյալ վերաբշխման արդյունքում՝ ՊՈԱԿ-ի  միջոցներով շենք-շինությունների ապամոնտաժման և անտառմաքրման աշխատանքների իրականացման համար, շրջակա միջավայրի նախարարության կարիքների համար ձեռք է բերվել 3 միավոր մեքենա-մեխանիզմ (1 միավոր ինքնաթափ բեռնատար մեքենա, 1 միավոր տրակտոր և 1 միավոր էքսկավատորային սարք): Հարկ է նշել, որ ևս մեկը (անվավոր ամբարձիչ) ձեռք է բերվել ՄԱԿ-ի Զարգացման ծրագրի շրջականերում: Վերոնշյալ մեքենա-մեխանիզմների քանակից ելնելով՝ շենք-շինությունների ապամոնտաժման աշխատանքներ չեն իրականացվել և առաջնահերթությունը տրվել է ջրածածկման ենթակա անտառտնկարկների մաքրման աշխատանքներին: Նշված բոլոր մեքենա-մեխանիզմները 2021 թվականի նոյեմբերի 15-ից ներգրավվել են մաքրման աշխատանքներում և մինչև տարեվերջ՝ ՊՈԱԿ-ի «Վարդենիկ» տեղամասի մի հատվածում, տարեվերջին մաքրվել է շուրջ 4,18 հա մակերեսով տարածք:
    2022 թվականին նախարարությունը մաքրման աշխատանքները ձեռնարկել է երկու ուղղությամբ՝ ՊՈԱԿ-ի միջոցով և մաքրման աշխատանքների գնման մրցույթով՝ կապալառու կազմակերպության միջոցով (այսուհետ՝ կապալառու): ՊՈԱԿ-ի միջոցով մաքրման աշխատանքներն իրականացնելու նպատակով՝ 2022 թվականի տարեսկզբին նախարարության և ՊՈԱԿ-ի միջև կնքված պայմանագրի շրջանակներում՝ փետրվարի 11-ից աշխատանքները վերսկսվել են և մաքրման համար նախատեսված տարածքների (ՊՈԱԿ-ի «Վարդենիկ» և «Ծովինար» տեղամասերում) ընդհանուր մակերեսը կազմել է 54,12 հա, որից ՊՈԱԿ-ի կողմից մինչև տարեվերջ փաստացի մաքրվել է 46,66հա-ն (ՊՈԱԿ-ի «Վարդենիկ» տեղամասի վերոնշյալ 4.18 հա մակերեսով տարածքը չներառված): ՊՈԱԿ-ի կողմից նախանշված տարածքների որոշ հատվածի չմաքրման հիմնական պատճառ է հանդիսացել ՊՈԱԿ-ի մոտ առկա մեքենա-մեխանիզմների առանձնահատկություններով պայմանավորված՝ ճահճապատ որոշ տարածքների անանցանելիությունը (ծանր մեքենա-մեխանիզմների՝ ճահճապատ տարածքներում խորտակվելու վտանգով պայմանավորված):
     Կապալառուի միջոցով աշխատանքներն իրականացնելու նպատակով՝ 2022 թվականի փետրվարի 4-ին հայտարարվել է Սևանա լճի ջրածածկ անտառտնկարկների մաքրման աշխատանքների ձեռքբերման բաց մրցույթ՝ 2 տեղամասի համար («Նորատուս» և «Մարտունի» տեղամասերի համար, ընդհանուր՝ 62,4 հա), սակայն մրցույթը հայտարարվել է չկայացած, քանի որ մրցույթի մասնակիցների կողմից ներկայացված գնային առաջարկը գերազանցել է գնում կատարելու համար նախատեսված ֆինանսական միջոցների չափին: Արդյունքում՝ Կառավարության 2022 թվականի հուլիսի 28-ի N 1169-Ն որոշմամբ 118,163.20 հազար դրամ գումարից 48,800.0 հազար դրամ գումարն ուղղվել է նոր նախագծանախահաշվային փաստաղթերի մշակման և ձեռքբերման աշխատանքներին։ Ծրագրի չծախսված 69,363.2 հազար դրամ գումարը Կառավարության 2022 թվականի նոյեմբերի 3-ի N 1700-Ն որոշմամբ ուղղվել է Կառավարության պահուստային ֆոնդ։
     2023 թվականի ընթացքում անտառտնկարկների մաքրման աշխատանքները կրկին նախաձեռնվել են 2 ուղղությամբ՝ ՊՈԱԿ-ի և կապալառուի միջոցով:
     ՊՈԱԿ-ի միջոցով մաքրման աշխատանքներն իրականացնելու նպատակով՝ ՀՀ պետական բյուջեում վերաբաշխման արդյունքում՝ ՊՈԱԿ-ի համար առանձնացվել է 37,751.2 հազար դրամ, որի շրջանակներում՝ նախատեսվել է մաքրել 28,06 հա մակերեսով տարածք («Փամբակ» և «Ախթամար» տեղամասեր), արդյունքում մինչև տարեվերջ ՊՈԱԿ-ի կողմից փաստացի մաքրվել է 23,23 հա մակերեսով տարածք: ՊՈԱԿ-ի կողմից այս անգամ ևս նախանշված տարածքների որոշ հատվածի չմաքրման հիմնական պատճառ է հանդիսացել ՊՈԱԿ-ի մոտ առկա մեքենա-մեխանիզմների առանձնահատկություններով պայմանավորված՝ որոշ ճահճապատ տարածքների անանցանելիությունը:
     Կապալառուի միջոցով մաքրման աշխատանքներն իրականացնելու նպատակով՝ մշակված նախագծա-նախահաշվային նոր փաստաթղթերի հիման վրա ՀՀ բյուջեում նոր վերաբաշխման արդյունքում՝ առանձնացվել է 118,163.20 մլն դրամ, որի արդյունքում կապալառուի կողմից 7 տեղամասում ընդհանուր 395.0 հա աշխատանքերն իրականացնելու նպատակով՝ 2023 թվականի մայիսի 17-ին հայտարարվել է գնման բաց մրցույթ, սակայն նույն թվականի հունիսի 16-ին գնման ընթացակարգին համաձայն այն հայտարարվել է չկայացած մասնակից չլինելու պատճառով, այնուհետև հուլիսի 14-ին հայտարարվել է մրցույթի 2-րդ փուլը, որը սակայն կրկին հայտարարվել է չկայացած՝ մասնակից չլինելու պատճառով: Հաշվի առնելով մաքրման աշխատանքների նախագծային փաստաթղթերով սահմանված ծավալները և այդ աշխատանքների իրականացման համար ոչ բավարար ժամկետները՝ աշխատանքների ձեռք բերման ևս մեկ մրցույթի անցկացման հնարավորությունը նախարարության կողմից գնահատվել է ոչ իրատեսական և կասեցվել, արդյունքում՝ ծրագրի 118,163.20 հազար դրամ միջոցներն ուղղվել են կառավարության պահուստային ֆոնդ:

	3. Ներկայացված Նախագծի առանձին դրույթների մասով առաջարկում ենք.
-	N2 հավելվածում դատական ակտով կայացված վճարման պարտավորության ֆինանսավորումը՝ 49,353.2 մլն դրամը «Այլ վարձատրություններ» հոդվածի փոխարեն նախատեսել  «Աշխատողների աշխատավարձեր և հավելավճարներ» հոդվածով:
-	ավելացնել հավելված` ՀՀ 2024թ պետական բյուջեով նախատեսված՝ ՀՀ կառավարության պահուստային ֆոնդից կատարվող հատկացման վերաբերյալ, 
-	հավելվածներում ներառված ցուցանիշները կլորացնել մինչև տասնորդական կարգը,
Միաժամանակ, նախագծով ներկայացված 1071 ծրագրի 11001 «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» ծախսային միջոցառման «Կառավարչական ծառայություններ» տնտեսագիտական հոդվածով ներկայացված նվազեցումները հնարավոր չէ կատարել վերջինիս պայմանագրային պարտավորություններով ծանրաբեռնվածության և  համապատասխան կարգադրիչի կողմից գնումների անվանացանկում պակասեցումները չկատարելու պատճառով։
	
    
    Ընդունվել է, կատարվել են համապատասխան փոփոխությունները։

    Ընդունվել է, կատարվել են համապատասխան նվազեցումները։








